
Муркаш район ха=ач.

«Шкула каяс килет»

Паян Муркаш районĕнчи 3 пин ытла ача парта хушшине ларчĕ. Вĕсенчен 358 
ачашăн шăнкăрав сасси пĕрремĕш хут янăрарĕ. Çав ачасен йышĕнче пĕтĕмĕшле 
пĕлÿ паракан Чуманкасси вăтам шкулне çÿреме тытăннă Сергей Захаров та пур. 
«Манăн шкула каяс килет», – тет вăл хавас кăмăлпа. Аппăшĕсем пулăшнине туй-
нăран, вĕсен шкулти çитĕнĕвĕсене курса тăнăран пулĕ, хăйне çирĕп тытать 
çурăм хыçне çĕнĕ портфель çакнăскер. «Настя 2-мĕш класа, Юля 4-мĕшне каять 
кăçал», – пĕлтерчĕ аслăраххисем пирки шкул ачи. Виктория вара, çемьере ачасен-
чен чи асли, ку вĕренÿ çулĕнче шкулти юлашки шăнкăрава та астуса юлĕ. 

Н. НИКОЛАЕВА сăн ÿкерчĕкĕ.

Сывлёх сыхлав.

Культура

«Пушкин 
карттипе» 
т\левс.р

Чăваш Енри 12 культура учреждени-
не «Пушкин карттипе» çыхăнтараççĕ. 
Республикăра пурăнакан 14 çултан 
тытăнса 22 çулчченхи 105 ытла пин 
яшпа хĕр «Пушкин карттин» майĕпе 
усă курма пултарĕ. Çулталăк вĕçле-
ниччен вĕсенчен кашниех культура 
мероприятийĕсене çÿреме 3 пин тенкĕ 
расхутлама пултарĕ.

Кун пирки Чăваш Республикин Пуçлăхĕ 
Олег Николаев 2021 çулхи сентябрĕн 
1-мĕшĕнчен тытăнса пĕтĕм Раççейри 
çамрăксем хушшинчи культура меропри-
ятийĕсен «Пушкин картти» программине 
пурнăçа кĕртессин ыйтăвĕпе ирттернĕ ка-
нашлура пĕлтернĕ.

«Раççей Президенчĕн Владимир Пу-
тинăн çĕнĕ пуçарăвĕ çынсене пулăшассипе 
çыхăннă – студентсене, çамрăксене Раççей 
Федерацийĕн бюджечĕ шучĕпе культура 
учрежденийĕсене çÿреме май туса панă. 
Çамрăксене çапла майпа пулăшни культу-
ра тата искусство отраслĕсемшĕн те питĕ 
пысăк тĕкĕ пулса тăрать. Студентсем, му-
зейсемпе театрсенче тата ытти культура 
учрежденийĕнче пулнă май, вĕсене укçа-
тенкĕ тĕлĕшпе пулăшу кÿреççĕ, малалла 
аталанма май туса параççĕ», – палăртнă 
Чăваш Ен Пуçлăхĕ.

Чăваш Республикин культура, нацио-
нальноç ĕçĕсен тата туризм ĕçĕн мини-
стрĕ Светлана Каликова пĕлтернĕ тăрăх, 
хальхи вăхăтра Чăваш Енри 12 культура 
учрежденийĕ «PRO.Культура.РФ» портал-
та модернизаци тухнă.

Çитес çул илсе тăма
«Çĕнтерÿ ялавĕ» хаçата 2022 çулхи 

январьтен илсе тăма почта уйрăмĕсен-
че çырăнтараççĕ. Хаçата ултă уйăха 
çырăнмалли хак – 606 тенкĕ те 66 пус. 

 Редакци.

Сентябр.н 1-м.ш. _ П.л\ кун.Республикёра

Вётёр =ултан 
иртнисен те 
май пур

Хушма 100 пин ҫамрӑкăн Чӑваш Ен 
Пуҫлӑхӗн стипендине илме май пулĕ

Чӑваш Ен Пуҫлӑхӗ Олег Николаев ирт-
тернӗ Министрсен Кабинечӗн ларӑвӗнче 
ҫамрӑксен тата студентсен пултарулӑх 
ӑнтӑлӑвӗшӗн ятарлӑ стипендисем ҫинчен 
калакан Положение улшӑнусем кӗртнӗ.

«Ҫамрӑксен тата студентсен уйрӑм пул-
тарулӑх ӑнтӑлӑвӗшӗн ятарлӑ стипенди-
сем ҫинчен» калакан  Чӑваш Республикин 
Министрсен Кабинечӗн 2008 ҫулхи нарăс 
уйăхĕн 14-мӗшӗнчи 22-мĕш номерлĕ 
йышăнăвне  «Патшалӑх ҫамрӑксен поли-
тики ҫинчен» калакан Чăваш Республикин 
2021 ҫулхи ҫу уйăхĕн 20-мĕшĕнчи 38-мĕш 
номерлĕ Саккунĕпе улшăнусем кĕртнĕ.

 Ӳлĕмрен Чӑваш Ен Пуҫлӑхӗн пулта-
рулӑх туртӑмӗшӗн ятарлӑ стипендине 35 
ҫула ҫитмен ҫамрӑк ҫынсем те илме пул-
тараҫҫӗ. Ҫӗнӗ йӗркепе килӗшӳллӗн, 99967 
ҫын – 31 ҫултан пуҫласа 35 ҫулсенчи граж-
дансем – хăйсен пултарулăхĕ пирки ĕҫ 
хучĕсене тăратма  пултараҫҫĕ.

Унччен маларах 30 ҫула ҫитменнисен 
тĕлĕшпе кăна ҫак йĕрке пулнă.

Кашни ҫулах 1000 ҫын стипенди илет, уй-
ăхне 1830 тенке тивĕҫет.

Чёваш Республикин Пу=лёх.н 
Администраций.н пресс-служби?

+.ршывра

Сентябрь =.н.л.хпе пуян
Сентябрĕн 1-мĕшĕнчен «га-

раж амнистийĕ» старт илет. 
Гараж харпăрçисем гараж выр-
наçнă çĕр участокне тÿлевсĕр ре-
гистрацилеме пултараççĕ. Халь-
хи вăхăтра Раççейре кун пек 5,6 
млн сооружение кадастр учетне 
кĕртнĕ, анчах та харпăрлăх пра-
вине 3,6 млн гараж тĕлĕшпе кăна 
çирĕплетнĕ.

Çичĕ çулчченхи ача чирленине 
пула больничнăй илнĕшĕн ашшĕ-
не е амăшне малашне ĕç стажне 
пăхмасăрах ĕç укçин вăтам 
виçи чухлĕ тÿлеççĕ. Унччен ку 
виçеллĕ больничнăй тÿлевне пĕр 
вырăнта 8 е ытларах çул ĕçлени-
сем кăна тивĕçме пултарнă. Сен-
тябрĕн 1-мĕшĕнчен тытăнса ача 
ăçта сипленни те (е килте, е боль-
ницăра) пĕлтерĕшлĕ пулмасть.

Сентябрьте ковид-19 чиртен 
вакцинаци тунисен йышĕнче ло-
терея выляттарма пуçлаççĕ. 
Çĕнтерÿçĕсене 100-шер пин 

тенкĕ параççĕ. Вакцинациленнĕ 
çынсем унта автоматла йĕркепе 
хутшăнаççĕ: даннăйсене вакци-
нациленнĕ çынсен пĕрлехи ре-
естрĕнчен илеççĕ.

Эмеле киле çитерсе парас-
си ансатланать. Аптекăсем-
пе килĕшÿ тунă пысăк мар 
аптекăсем, маркетплейссем 
рецептсăр сутма юракан эмел 
препарачĕсене малашне хăйсен 
сайчĕсем е интернет-агрегатор-
сем урлă сутма пултараççĕ. Унч-
чен кун пек майпа вунă е ытларах 
филиал тытса тăракан пысăк 
сеть аптекисем кăна усă курма 
пултарнă. Онлайн мелпе туяннă 
чухне эмел препарачĕсен хакĕ 
аптекăринчен хаклă пулмалла 
мар. Кунпа пĕрлех фармкомпа-
нисем хăйсен продукцине пар-
тнерĕсем урлă сутаççĕ пулсан 
та, ăна урăх курьерсем çитерсе 
параççĕ пулсан та, эмел препа-
рачĕсен пахалăхĕшĕн ответлă 

пулса юлаççĕ.
Еврази экономика союзĕнчи 

çĕршывсенчен Раççее çывăх 
тăванĕсем патне вăхăтлăх е 
транзитпа килекенсен визине 
çулталăк таран тăсаççĕ. Вĕсен 
ПЦР-тест результачĕсене çирĕ-
плетекен справка пулни те пĕл-
терĕшлĕ мар. 

Сентябрĕн 30-мĕшĕнче «хак-
сен стабилизацийĕ» пирки кала-
кан килĕшÿ пăрахăçланать. Çав-
на май октябрьтен тытăнса тип çу 
туса кăларакансене тата суту-илÿ 
сечĕсене хальхи хаксене тытса 
тăма йывăртарах. Çавăнпа сен-
тябрĕн 1-мĕшĕнчен влаçсем тип 
çу хакне тытса тăрас тĕллевпе 
экспорт пошлинине вăя кĕртеççĕ. 
Вăл 70 процентпа танлашĕ. 

Нумай вăхăт упранакан (40 
тата ытларах кун) сĕт про-
дукчĕсен обязательнăй йĕр-
кепе маркировка пулмалла. 
Маркировка пулни продукци 

пахалăхĕпе çыхăннă: маркиров-
ка продукт туса кăлараканран 
пуçласа суту-илÿ центрне çитнĕ 
«çула» кăтартса парать. Июнĕн 
1-мĕшĕнчен кун пек маркировка 
мороженăй тата сыр çинче пур 
ĕнтĕ. Çитес çултан кĕленчери 
таса шыва та маркировка тума 
тытăнĕç.

Улма-çырларан тунă эре-
хĕн, иçĕмрен тунисĕр пуç-
не, ячĕ улшăнать – сентябрь 
пуçламăшĕнчен тытăнса кĕлен-
че çинчи этикетка çинче «пло-
довая алкогольная продукция» 
тесе çырма тытăнаççĕ. Çапла 
вара улма-çырларан эрех туса 
кăларакансем ку таранччен туса 
кăларнă эрехе октябрь уйăхĕч-
чен сутса пĕтерме тивĕç. Ваккăн 
суту-илÿ тăвакан центрсенче вăл 
çак çулталăк вĕçлениччен кăна 
пулмалла. 

Информаци агентствисен 
материалĕсем тăрăх. 

Кĕркуннен пĕрремĕш уйăхĕнче чылай çĕнĕлĕх пурнăçа кĕрет. Вĕсенчен ытларахăшĕ сывлăх сыхлавне тата                                             
суту-илĕве пырса тивет.

Чёваш Ене 
вакцинёсем 
к\рсе килн.

Чăваш Ене коронавируса хирĕç тата 
грипп чирне хирĕç кĕрешме пулăшакан 
вакцинăсем илсе çитернĕ.

Кун пирки регион Сывлăх сыхлав мини-
стерстви пĕлтерет.

Кăçалхи кĕркунне грипран прививка 
тăвасси ковидран хÿтĕлекен прививка 
кампанийĕпе пĕр вăхăтра иртет. Çавăнпа 
çак чирсенчен сыхлакан вакцинăсем пĕр 
вăхăтра килеççĕ. Иртнĕ канмалли кунсен-
че Чăваш Ене грипран 88 пин ытла доза 
«Флю-М» тата 22 пин ытла доза «Сови-
грипп» препаратсем килнĕ, çавăн пекех 
коронавирусран – 20 пин доза «Спутник 
Лайт».

Аса илтеретпĕр, унччен «Фармация» 
патшалăх предприяти складне грипа 
хирĕç кĕрешме пулăшакан ачасем валли 
«Ультрикс Кварди» вакцина 73 пин ытла 
доза тата аслисем валли «Совигрипп» 
вакцина 110 пин ытла доза кÿрсе килнĕ. 

Ведомствăра палăртнă тăрăх, грипран 
прививка тăвассинче çак йĕркене пăхăн-
малла: коронавирусран вакцинăн иккĕмĕш 
компоненчĕпе прививка тунă хыççăн (при-
вивка тăвассине туллин вĕçленĕ хыççăн) 
пĕр уйăхран сахал мар вăхăт иртмелле. 
Çак тапхăр организмра антитела йĕрке-
ленсе çитме кирлĕ.

Чăвашинформ ИА.


